
						Oddi ar Wicidestun

					

					


					
					
					Gwirwyd y dudalen hon


"Mi welais ddinasoedd y dwyrain a'r de,

A themlau a thyrau yn estyn i'r ne',

A blin bererinion, ar derfyn y dydd,

Yn mynd dros y gorwel i Ddinas y Ffydd.



"Fem llethwyd gan syched, a gwingodd fy nghnawd

Dan filangell y pethwynt ysgubol ei rawd,

Ond profais o wynfyd rhyw nefoedd ddi-stŵr

O dan y balmwydden yn ymyl y dŵr."







• • • • • • • • • 






'R wyt gartref ers talwm yn awr, yr hen Dwm,

A'th wallt wedi gwynu, a'th ysgwydd yn grwm;

A garit ti eto ymdeithio dan bwn,

Mewn gwisg o ysgarlad â'th fidog â'th wn?"



"Ni chrwydraf byth eto—'r wy'n araf lescáu,

A'm llygaid yn pallu, a'm clust yn trymhau;

Ond clywaf yn aml dwrf meirch a gwŷr traed,

Ac ias o lawenydd a gerdd drwy fy ngwaed.



"Mi glywaf swyddogion yn gweiddi yn gras,

A Chyrnol a Serjiant yn dwrdio yn gas—

A minnau'n ymsythu yn dalgryf o'u blaen,

Heb rwd ar un botwm, a'm gwisg heb ystaen.

